
LIZARTZA�Jaien egun handia izan zuten
atzo: dantzariak, gurdiak, mozorroak, 
afaria...; gaur, ‘Ijitoa’ errez esango diete agur

TOLOSA�Erraldoiak eta buruhandiak, 
Aiz-Orratz-en Haur Jaialdia eta Kaldereroak,
atzo, datorren aste luzea girotzeko�4, 5

Lizartza. Goizean goiz abiatu ziren kalejiran dantzariak, txantxoak eta txistulariak; baserriz baserri aritu
eta gero itzuli ziren erdigunera, eta bertan zituzten zain herritarrak, gurdiak eta mozorroak prest. I. ASENSIO

Lizartza. Mozorro eta gurdi bitxiak izan ziren ikusgai; Kimi Raikkonen
Formula 1eko gidariak ere Lizartzan egon nahi izan zuen atzo. I. ASENSIO

Tolosa. Erruz bete zen Beotibar Aiz-Orratz elkarteak antolatutako
Haur Jaialdian; ederki pasatu zuten txikienek. I. GARCIA

TOLOSA-IKAZTEGIETA�

Espainiako Pista Txapelketan
zazpi domina lortu dituzte orain
artean eskualdeko txirrindulariek
Lau domina jantzi ditu Leire Olaberriak, bi Ainhoa Pagolak
eta bat Xabier Artolak; gaur ere lehiatuko dira, Tafallan�5

‘Wazemank’-en 
grabaketa 
egun bat
Tartean, Tolosa, Iraola, 
Pagadi eta Alkain�6-7

KKOOMMIIKKIIAA� GORKA SALABERRIA

Satorrak itsuak dira

Erabili duten edalontzia txikitu, eskue-
tan duten boligrafoko tinta izoztu, pa-
perak belztu, pentsaerak bahitu, hiz-

kuntzak zanpatu eta gutxietsi, lokalak pre-
zintatu. Bidaiak luzatu eta zaildu,
txanponak xahutu, itxaropena agortu,
herria menpean hartu, herritarrak giltza-
petu.

UUZZTTUURRRREETTIIKK�AGUSTIN AMIANO

Harro ageri dira satorrak negu amaiera
honetan, sator-lurrak ugari dira nonahi es-
perantza koloreko zelai berdeetan. Ezin-
emanak eta gorrotoak protagonismo sena-
rekin nahastu dira lur samurretan. Han-
diak marraskatu (marlaskatu) nahi ditu
sustrai berriak, edota landareak ipurditik
ihartu kimurik azaldu aurretik.

Lur azpitik egiten dute lan, lan iluna, lan
zikina agian. Ez dute argitasun izpirik
behar, ez dute errealitatea ezagutu behar,
zenbakiek ematen diete boterea, baina ez
arrazoia. Arrazoia bezalako indarrik ez
baita.

Herri honekiko gorrotoak lur azpian lan-
tzen dira eta inolako gupidarik gabe azale-

ratu. Ilunpean egindako arnasbideak auto-
bide bilakatzen ditu aginteak, lagundu,
bultza, erraztu, ordaindu. Zein tente ageri
diren gure aurrean, tente bezain ziur, agin-
duak zintzo betetzen dituen justizia ez oso
justua, beti alde berera okertutako balan-
tza. Gartzonen igurtzi garratza, antsi ba-
tzuen aurrean sator, gorputz mailatu ba-
tzuen aurrean itsu, baina ospearen aurre-
an begiluze, boterearen ondoan eroso,
lagun.

Bitartean, beren ilaje beltz eta leuna age-
ri dute, mutur zorrotz zein indartsua, zarpa
gogor eta maltzurrak. Halere, edozein argi
izpiri uko egingo diete, satorrak itsuak bai-
tira. Edota, ez dute begirik zabaldu nahi.

LANPOSTUAK
Garbitzaileak. Lanpostu 
finkoak: Eusko Jaurlaritza,
ikastetxeak, ospitaleak. 
Informazioa 943 31 37 82 
telefono zenbakian. 
Haurtzaindegi publikoak.
zaintzaileak, hezitzaileak… 
behar dituzte haurtzaindegi
publikoek. 943 31 37 82 
telefono zenbakia.

Peoiak.  Igeltseroak, elektrizistak,
iturginak, lorezainak, palistak,
gidariak. Lanpostu libreak udaletan.
943 31 37 82.
Gidariak. Udaletan eta 
Foru Aldundian laster 
lanpostuak. Kontratu mugagabeak. 
943 31 37 82 telefono 
zenbakia. 
Sukaldariak eta sukaldari
laguntzaileak. Postu libreak 

Eusko Jaurlaritzan. 943 31 37 82
telefono zenbakia.
Suhiltzaileak, Ertzaintza, 
polizia. 2006. urtean 
lanpostu berriak. Infomazioa 
943 31 37 82 
telefono zenbakian.
Haur eskolak. Haur zaintzaileak 
eta haur hezitzaileak behar dira. 
943 31 37 82.
Administrari laguntzaileak.

Hurrengo sarrerak: 
Beasain, Bergara, Soraluze, 
Mutriku, Zizurkil, Mendaro, 
Anoeta. Lanaldia astelehenetik
ostiralera, 08:00etatik 15:00etara
bitartean.
Langileak. Obratako langileak,
gidariak, zabor biltzaileak,
garbitzaileak behar dira udaletan.
Informazioa 943 31 37 82 
telefono zenbakian.

iragarki laburrak�

KARLOS LINAZASORO
IDAZLEA

«Zorion betean bizi
denak ez du idazteko
beharrik sentituko»

«Euskal literatura,
euskarazkoa eta
gaztelaniazkoa, 
ondo ikusten ditut.
Euskarazkoa batik
bat, inoiz ez bezala»

«Idazle on gutxi dago,
baina kalitate handia
dute. Polikiago
idazten da orain,
presiorik gabe. Akaso,
euskal idazleek orain
badakitelako noraino
irits daitezkeen»

«Ez dudana hain ongi
ikusten literaturaren
etorkizuna da. Oso
arerio latza
begitantzen zait
Internet»

‘El Pais’ (2006-02-13)

EESSAANNAAKK�

DDAATTUUAA�

23
txaranga. 23 txaranga
ariko dira batera zein
bestera Tolosako
Inauterietan: Aiz-Orratz,
Arco Iris, Kabila, Sukalde,
Txapel Haundi, Urdiña
Txiki, Alcoyano, Pintxana,
Poca Tripa, San Esteban,
Tolosano, Berazubi, 
Ero-Etxe, Iurre, Kabi-Alai,
Kaiola, Terete, Txinparta,
Iraunkorrak, Incansables,
Oriako txaranga,
Incansables zaharrak eta
Bonberenea (aurten
lehendabiziko aldiz). 
25-30 musikarik joko dute
txaranga bakoitzean, 
eta denen artean 36
irtenaldi egingo dituzte.

Tolosa 
existitzen da
Esther Larrañaga (EAJ) Gipuz-
koako Foru Aldundiko Ongizate
diputatuak jakin dezan, orain
dela 750 urte Alfontso X. Jakitu-
na erregeak herriari hiri-gutu-
na eman zionetik existitzen da
Tolosa, Oria ibaiaren haranean,
Gipuzkoan.

Baina, dirudienez, Tolosak
bekatu bat egin du: herritarren
beharrak asetzeko azpiegitu-
ren artean, erresidentzia bat
edukitzea. Hain zuzen, Gizarte
Ongizatean kalitateari lehenta-
suna ematen zitzaion garaian,
Foru Aldundiaren bandera on-
tzia izan zen erresidentzia. Ala-
baina, garaiak eta lehentasu-
nak aldatu egin dira —posible
da futbol-talde pribatu bati 6
milioi euro besterik ez ematea
laguntzeko, baina ezin dira he-
rritarren beharrei erantzun, ga-
restiegia delako—. Orain publi-
koa ez dago modan, pribatua
da modan dagoena —hau da,
denok entenditzeko moduan
esanda: negozioa—. Eta errefe-
rentzia-indize nagusia hau da:
eguneko ohea zenbat kosta-
tzen den, baina kontuan hartu
gabe prestazio horien kalitatea
nolakoa den eta zenbatetaraino
asetzen dituen erabiltzailearen
premiak —beren kexak ia egu-
nero ikusten ditugu prentsan—
. Ondorioz, eta Foru Aldundiko
gizarte-zerbitzuen mapak dio-
en bezala, gerontologia zentro-
ko plazak oraingo eta etorkizu-
neko beharretarako ezinbeste-
koak baziren ere, diputatu
andreak gure gerontologia zen-
troa ixtea erabaki zuen, eta ho-
rretarako lagun  izan zuen gure
udal ordezkarien jarrera pasi-
boa.

Harrezkero, Diputazioaren-
tzat ez dago ez Tolosa ez Tolo-
salderik, erresidentzia-plazei
dagokienez. Geroztik, dena

GGUUTTUUNN@@KK�

ukatu zaio Tolosari eta bere es-
kualdeari, nahiz eta datu errea-
letan oinarritutako ebidentziak
izan. Hain zuzen, Tolosako Uda-
leko Gizarte Zerbitzuetako tek-
nikariek egin zuten azterketa,
eta, haren arabera, eskualdean
eskaera handiagoa da eskain-
tza baino (65 plaza eskualde-
an). Populazioaren eboluzioa
espero dena izaten bada, eta
Arreta Ereduan aurreikusten
dena betez gero, hau da, 65 ur-
tetik gorako 100 pertsonako 4,1
plaza, 2010ean 87 erresiden-
tzia-plaza faltako dira Tolosa
eta bere eskualdean.

Beste ebidentzia bat:gure za-
harrek hilabeteak itxaron be-
har izaten dute erresidentzia-
plaza lortzeko, eta ez askotan
aipatzen dituzten batez besteko
52 egun horiek. Itxaroten egon
beharreko denbora luze hori
dela eta, 16 pertsona ditugu
dagoeneko beste azpieskualde
batzuetako erresidentzietan,
gurean baino aukera handia-
goa eskaintzen dutelako: Do-
nostia, Ernio Behea, Betelu...
—aiton-amona familiarengan-
dik eta inguruko jendearen-
gandik hurbil egoteko oinarriz-
ko printzipioa non geratzen da?
Ondo datorkionean, hau da,
kostua jaistea suposatzen
badu bai, baina bestelakoa in-
teresatzen zaionean, ahaztu—.

Esanak esan, Tolosa ez da
inoiz azaltzen Gizarte Ongizate-
ko diputatu andrearen ahotan,
plaza gutxi dituzten azpies-
kualdei buruz hitz egiten due-
nean; hornidura eskasagoa du-
ten beste batzuk aipatzen ditu,
baina azpieskualdekoa baino
egoera hobean daude horiek.
Eta gu ez existitzearen arrazoia
ez da, goian aipatu bezala, be-
harrik ez izatea, ondokoa bai-
zik: diputatu andreak ezin du
onartu gerontologia zentroa ix-
tean huts egin izana.

Bukatzeko, argi utzi nahi
dugu ez garela ari eskatzen pri-

bilegiorik beste azpieskualde-
en ondoan. Aitzitik, eskatu nahi
dugu aplikatzeko gizarte-zerbi-
tzuen mapan eta Arreta Ere-
duan agertzen den printzipio
bat,hau da,aplikatzeko bere gi-
zarte-ongizateko politikaren oi-
narrizko printzipio hau: «Herri-
tarren eskubideek ez dute izan
behar desberdinak, udalerri
batean zein beste batean bizi».
Beraz, 87 plazako erresidentzia
behar dugula frogatzen badu-
gu, hori sortu behar dute he-
men, pertsona helduek eta eu-
ren familiek Tolosatik eta bere
eskualdetik alde egin beharra
izan ez dezaten. Diputatu an-
drea: Tolosa existitzen da, exis-
titzen da.

MANU LEUNDA 

(TOLOSAKO GERONTOLOGIKOAREN

PLATAFORMAREN IZENEAN)�TOLOSA

Baliabiderik
gabeko
zinegotziak
Ibarran 
(J. Artetxeri
erantzunez)
Lehengo astean, Ibarrako EBko
zinegotziaren aurkezpena jaso
genuen etxeko postontzietan.
Bertan ibartarren alde eginiko
lan eskergaren propaganda
egiteaz gain, Udalaren funtzio-
namendu ilun eta utzia salatzen
zuen. Zinegotzi moduan Udale-
tik baztertua zegoela ere sala-
tzen zuen. Horrela, baliabiderik
gabe, Ibarra hobearen aldeko
borrokan jo eta su ari omen
den zinegotzia ezagutzeko au-
kera izan genuen. Ez gera gu
izango Ibarrako Udalaren joka-
era ilun eta utzia ukatuko dugu-
nak, hor daude Uztako zinego-
tziak sarritan, eta azkenengoz
lehengo astean bertan eginiko
salaketak (HITZA, otsailak 8), eta

hor daukagu ere arau subsi-
diarioak lantzeko duten mo-
dua.

Zera esan nahi diogu EBko zi-
negotzi Jesus Artetxeri: edozein
herriren alde lanean hasteko
lehen pausoa herri horren bo-
rondatea errespetatzea da eta
oinarrizko baldintza demokra-
tikoa behar luke hauteskunde-
etako emaitzak errespetatzea.
Azken udal hauteskundeetan
ibartarron botoa honela bana-
tu zen: PNV-EA 969, Uzta 841,
PSE 279, PP 157 eta IU 137.
Ibartarron botoak errespetatu
balira, PNV-EAk 5 zinegotzi, Uz-
tak 5 zinegotzi eta PSEk zinego-
tzi 1. Beraz, ibartarrok hautatu
ez ditugun 5 zinegotzi zaudete
Udalean (2 PNV-EA, 1 PSE, 1 PP
eta 1 IU).

Ibartarrok hautatutako Uzta-
ko bost zinegotziak dira Iba-
rran Udaletik baztertuak baino,
kanporatuak daudenak; eta zu
zerorri zera, ibartarron botoek
hautatu ez zaituzten arren, bost
horietako baten aulkia hartu
duzuna —diozuenez, aurka
zaudeten lege baten lepotik,
gainera—. Zure partetik jarrera
demokratiko bakarra ibarta-
rron botoak errespetatuak izan
daitezen zure esku dagoen
guztia egitea izango litzateke,
eta ez da bide neketsu eta zaila.
Dimisioa aurkeztu eta legea
erabiliz, Uztako zinegotzi bat
izendatzea ordezko —Azkoitiko
adibidea—.

Gainera, ibartarron alde la-
nean aritzeko ez da derrigorrez
zinegotzi izan beharrik, eta are
gutxiago ezkertiar ikuspuntu
batetik. Herrian duzu ezker
abertzaleko kide askoren adi-
bidea. Azken urteetan, gainera,
Udaletik kanporatuta ere, zine-
gotzi lana egin daitekeela ikasi
behar izan dugu. Horretan ere
baduzu Uztako zinegotzien adi-
bidea.

AITOR GARMENDIA ETA 

EDURNE URDANPILLETA�IBARRA

Zer hartzen duzu
kontuan 
seme-alabentzat
ikastetxea
aukeratzeko?
D ereduan izatea, pribatua
izatea, eta ikastetxeak irakas-
leekin harremana izatea.

-�

D eredua da lehendabiziko
baldintza, nire seme-alabak
euskaraz bizi daitezen nahi
dut. Gero, hezkuntza proiek-
tuan fijatzen naiz gehienbat:
akademikoa bakarrik ez, ha-
rremana, baloreak... Eta kan-
poan lan egiten dugun gura-
sooi eguneroko martxa erraz-
tuko diguten zerbitzuetan
asko fijatzen naiz: jangela, au-
tobus zerbitzua, eskolaz kan-
poko jarduerak...

AMA BAT�

Zerbaitetan
hobetu behar al
du Tolosako
Udalararen kultur
eskaintzak?

TTOOLLOOSSAALLDDEEKKOOHHIITTZZAA..
IINNFFOO�



FFeessttaa  ggiirrooaann  
ggoozzaattuu  dduuttee
lliizzaarrttzzaarrrreekk

IÑIGO ASENSIO

Asteburu osoa aprobetxatuko
dute lizartzarrek beren Inaute-
rietaz gozatzeko. Horregatik,
atzokoan goizean goiz irten zi-
ren kalera dantzari, txantxo eta
txistulariak kalejiraz egunari
hasiera emateko. Txokolatada-
ren ostean baserrietara jo zu-
ten, inguruko mendietan ba-
rrena bitan gosaldu ondoren
herrira izultzeko. Bertan herri-
tarrak prest ziren, karrozak
martxan, Errotatik Arrateko zu-
bira doan tartea zeharkatu eta
13:30ean txantxo eta dantza-
riekin elkartuta kalejiran pla-
zaraino joateko. Bazkalostean,
Joxe Mariko aparkalekuan be-
rriro bat egin eta plazaraino
joan ziren txarangak lagundu-
ta, bertan sagardo eta talo das-
taketa amaituta, trikipoteoare-
kin jaiari jarraipena emanez.

LIZARTZA�INAUTERIAK

Egun osoan zehar, dantza, musika
doinu eta jantziez alaitu zuten herria

Giro ezin hobean eguna igaro
ondoren, afaltzeko ordua iritsi
zen. Horretarako, Aztiñondo
sagardotegira joan ziren, triki-
tilarien doinuez, luzerako
eman zuen gauari harrera egi-
teko.

Gaur, ‘Ijitoa’-ren erretzea

Inauteriei amaiera emango
dieten arren, festak iluntzerar-
te iraungo du gaurkoan ere.
Goizean meza nagusia egin eta
gero, hamaiketakoa izango
dute. Txarangak egun osoan
alaituko ditu Lizartzako kaleak,
eta herriko dantzarien saioa
amaitzean, Inauteri bazkaria
izango da herriko pilotalekuan.
Arratsaldeko joko, dantza-
soka eta dultzain doinuak
amaituta, plazan Ijitoa errez
emango diete amaiera aurten-
go Inauteriei.

Hamabiak pasatxo jarri ziren martxan herritarrek prestaturiko hainbat
eta hainbat karroza, Errotatik abiatu zen txarangaren atzetik. I. ASENSIO

Gazteenak ere apain-apain
jantzita irten ziren kalera. I. ASENSIO

Herritarrek lan handia egin 
zuten gurdiak prestatzen. I. ASENSIO

Trini Errasti Villar

hilberriak�

Aio tia, gero arte. 
Zuk emandako goxotasuna 

zabalduko dugu

ZESTOA, 2006ko otsailaren 19a

Bere iloben eta baserrikoen partetik

oharra�hileta elizkizunak Zestoako parrokian izango
dira, gaur arratsaldeko 19:00etan.

Juana Luluaga Jauregi
hilberria�

Kolpe hotz batez sentitu dugu
heriotzaren ikara.

Etxeko denen babes gozoan 
umil-umil joan zara.

Bihotz-bihotzez eskerrik asko,
izan zarelako gara;

eta amama, ongi etorri 
guztion memoriara.

AZPEITIA, 2006ko otsailaren 19a

Jon eta Amparo Saez, Enekoitz, Eneritz eta Xabier Larrañaga, 
Xanet eta Miren Segurola, Igor, Zigor, Mikel, Miriam eta Iñaki Azkue, 

Imanol eta Nerea Otaegi, Ana, Iñaki eta Aitor bilobak, eta Jokin birloba 

Hileta elizkizuna GAUR izango da, 12:30EAN, 
Azpeitiko parrokian. Aldez aurretik, mila esker.

Eskolako
umeek ere
Inauteriak
ospatu dituzte

I. Asensio�Eskolako umeek
Inauterietaz gozatzeko prest
daudela erakutsi dute aurten-
goan ere. Lizartzar gehienek
bezala, haiek ere mozorroak
jantzi dituzte soinean festetako
protagonista bihurtu nahirik.
Irudian, hainbat ume, herene-
gun, sanferminetaz jantzita, ze-
zenaren aurrean jolasean. HITZA

Eguraldi onak
jende gehiago
erakarri du
azokara 

Berdura plazan 
udaberriko aurreneko
landareak salgai: 
tomatea eta marrubia

PABLO ALBERDI

Eguzkia eta eguraldi ona na-
gusi izan ziren atzo Tolosako
azokan. Jendeengan ere oso
eragin positiboa izan zuen,
eta egunaren bukaera aldera
nabaritzen zen bisitarien eta
salmenten neurriak joan den
asteotakoak baino zabalago-
ak izan zirela.

Eskaintzaren aldetik, nahiz
eta nobedaderik ez izan, oso
zerrenda zabala izan zen: ba-
razkiak,gazta berriak, frutar-
bolak eta baso espezieak...
Eta, Berdura plazan, udabe-
rriko aurreneko landareak,
tomatea edo eta marrubia,
adibidez.

Hemendik gutxira ikusi
ahal izando ditugu aurtengo
udaberriko lehen apainga-
rriko landareak, geranioa
edo alegria, besteak beste.

ATZOKO AZOKA�

merk. gares.

Berdura plaza
Japoniar azalea 5,00 8,00
Xarbota 4,00 6,00
Porrua 2,40 -
Perrexila 0,05 0,006

Bertako produktuak
Intxaurra 2,50 4,00
Tolosako Babarruna8,00 12,00
Porrua 1,00 3,00
Txikoria 1,00 1,25
Azenarioa 1,20 3,00
Ardi gazta 14,00 18,00

Produktu ekologikoak
Kalabaza 1,60 3,04
Tipula 1,75 2,00
Aza 2,50 3,00

TOLOSA�



EEsskkuuaallddeekkooeekk  zzaazzppii  ddoommiinnaa
lloorrttuu  ddiittuuzzttee  EEssppaaiinniiaakkooeettaann

IMANOL GARCIA

Eskualdeko txirrindulariak bi-
kain ari dira Tafallako Belodro-
moan jokatzen ari diren Espai-
niako Pistako Txapelketetan.

Herenegun Ainhoa Pagolak
500 metrotakoan urrezko do-
mina lortu zuen, Leire Olabe-

ESPAINIAKO PISTA TXAPELKETA�

Olaberriak lau, Pagolak bi eta  Artolak domina bat jantzi dituzte orain artekoan

rria ikaztegietarraren aurretik.
Atzo, abiadura proban, Olabe-
rriak Pagolari hartu zion aurre
final borrokatu batean. Kanpo-
raketa guztietan bien nagusita-
suna agerikoa izan zen eta, az-
kenean, finalean aurrez aurre
aritzea egokitu zitzaienean,
Olaberriak ostiralean gertatu-

takoari buelta eman zion,Pago-
la gaindituz. Proba gehiago zi-
ren jokoan atzo: 40 itzuliko
scratch-ean, Olaberriak beste
zilarrezko domina bat lortu
zuen. Hala ere, Tolosaldekoen
lorpenak ez ziren hor amaitu.
Arratsaldean jokatu zen jarrai-
pen proban, ikaztegietarrak 2.

TOLOSA�INAUTERIAK

Kaldereroak. Zortziak laurden gutxiagotan martxan jartzea espero bazuten ere, Kaldereroen kalejira
zertxobait berandutu zen atzo. Tradizioa berretsiz, jende mordoa joan zen Triangulora ijito jantziak,
zartagina,mailua edota zarata ateratzeko tresnaren bat hartuta, festaz gozatzera. I. ASENSIO

Erraldoi eta buruhandiak. Kaldereroen egunean, jendea kalejiran
jartzen duen lehenengo ekitaldia da erraldoi eta buruhandien
konpartsa. Gaztetxoenak buruhandiak xaxatzen aritu ziren,
gehienetan urrutitik. Haur txikienak, gurasoekin batera, erraldoien
eta dultzaineroen atzetik ibili ziren. Noizbehinka, ordea,
buruhandiren bat gerturatzen zen konpartsaren atzealdera... I. GARCIA

Haur Jaialdia. Beotibar goraino bete zuen Aiz-Orratzek antolatuko jaialdira joandako jendetzak. 
Haur asko agertu ziren mozorrotuta eta eszenatoki gainean izan ziren ikuskizunei adi-adi begiratu zieten,
Alberto Handia magoaren ikuskizunari, esaterako. I. GARCIA

LANA
Etxeko lanak. Emakume bat behar
da etxeko lanak eta haurrak
zaintzeko. Goiz eta arratsaldez. 
610 75 97 68.
Tabernaria. Goierriko 
taberna-kafetegi baterako pertsona
bat behar da. 610 61 52 32.
Tabernaria. Anoetan, neska
euskalduna behar da tabernan 
4 orduz lan egiteko. Eskarmentua
duena. Deitu 635 74 52 91ra.
Zerbitzaria. Tabernarako
zerbitzaria behar da Amasan.

Lanaldi erdia. Interesatuek deitu
943 69 12 10 telefonora.
Iturgina. Iturgin lanetarako
laguntzailea behar da. 
Deitu 656 41 68 08 zenbakira.

SALGAI
Kopisteria. Traspasoan edo 
salgai kopisteria, inprimaketa
digitala, prezio onean. 
Tolosaldean. Deitu 615 73 61 85ra.
Lokalak eta garajeak. Leitzan,
lokalak eta garajeak salgai,
eraikuntza berrian. 637 80 60 44.

iragarki laburrak�

urteurrena�
Ausarta hitzen 
zori benetan
gidari trebea 
motorraren gainean 
oain hi 
gure artetik urruntzean
orduak luze dituk 
gure artean
mendian, lanean, 
etxean ta hi beti bihotzean
sinestezina duk hau 
gure kuadrilan
egunen batean hirekin bat egingo diagulakoan
izan hadi zoriontsu zeruan, izarren artean

Hire koadrilakoak

TTOOLLOOSSAALLDDEEKKOO
HHIITTZZAA..IINNFFOO

Inkesta. AHT egitasmoaren
aldeko al zara? Eman zure
iritzia webgunean.

�

postua lortu zuen, beste zila-
rrezko domina bat jantziz.

Unerarte bien artean 6 domi-
na lortuta nahikoa pozik egote-
ko arrazoiak bazituzten, baina
eguneko azken probetako ba-
tean, Xabier Artola tolosarrak

festarekin jarraitu nahi izan
zuen, metal berri bat eskura-
tuz, oraingoan brontzezkoa.

Gaur, proba gehiago

Gaurko saioan proba gehiago
jokatuko dira. Azken egunetan
abiadurako probak nagusi
izan badira, gaur iraupenezko-
en txanda izango da. Keirin-
ekoan, motorraren atzetik egi-
ten den saioan, Olaberria, Pa-
gola eta Artola ariko dira.
Gainera, Olaberria puntuazio
proban ere lehiatuko da, irau-
penezkoetan egindako hobe-
kuntza erakusten saiatzeko.



EEaarrkkii  ggaattxxiinnkk!! IDOIA ETXEBERRIA - BERRIA

Askok egiten diote koxk
Wazemank-eko sagar
freskagarriari, astero-

astero. Lehen astearteetan,
orain ostiraletan, ETB1eko
umorezko saioak algaraka jar-
tzen ditu telebista aurrean
esertzen direnak, heldu zein
gazte. Horren erakusle, Iparra-
girre saria jaso berri dute. Eta
gu Miramonera joan gara, nola
filmatzen duten ikustera. Eta
barre pixka bat egitera.

Arratsaldeko laurak jota.
Gela batean, gauean emango
duten Wazemank ari dira
muntatzen. Ondoko plato txi-
kian, berriz, Patxi koman dago.
Mekanikari astakirtenak kapi-
tulu dezente daramatza esna-
tu ezinik. Ohearen bueltan,
bekariyua, Agurtzane —bere
amets erotikoa— medikua eta
apaiza ditu. «Bale, grabatzen!»,
esan du Anartz Zuazuak, akto-
reen zuzendariak. Ainere Tolo-
sari, Agurtzaneri, dagokio
lehen esaldia: «Ta, noiz arte
egon behar du ba horrela?».
Medikuak erantzun dio, Mikel
Laskurainek. Eta gero apaiza-
ren txanda zen, baina Pagadiri
aulkia ipurdira itsasita geratu
zaio, eta ezin izan du behar
bezala jaiki. Barrez hasi dira
denak. «Moztu!».

«Prest? 5, 4, 3», errejidore-
ak. Mutil bat mikroari eusten
ari da, pertigari, aulki batean
igota. Bi kameralari daude.
Apaiza berriro: «Jainkoak esna
dezake, edo berarekin era-

TELEBISTA�

‘Wazemank’ saio arrakastatsuko gorabeherak bertatik bertara ezagutu ditugu,
eta baita umorea bor-borka dutela ikusi ere: barrez eragiten dute barrea

Wazemank saioko aktore taldea. Tartean dira eskualdekoak: Mikel Pagadizabal billabonatarra (goian, ezkerrean), Asteasun bizi den Anjel Alkain
(eskuinetik hasita bigarrena), eta Ainere Tolosa zizurkildarra (eskuin-eskuinean). Jon Iraola ibartarra falta da argazkian. IMANOL OTEGI / ARGAZKI PRESS

PPEERRTTSSOONNAAIIAAKK�ALKAINEN ETA ZUAZUAREN BEGIETATIK 

PATXI
Alkain. «Patxi da…
nazkagarriya! Baina nik uste
horretan datzala. Nazkagarria
izan daiteke jende
askorentzako, baina behintzat
hori sortzen du, ez zaitu uzten
neutro. Gure programaren
beste ezaugarri bat da, eta, nik
uste horregatik ikusten dela
dezente, denetik dagoela. Nire
lagun batzuei ez zaie batere
gustatzen Patxi, baina beste
batzuei ikaragarri. Mekaniko
bat jartzea interesgarria
iruditzen zitzaidan. Zergatik?
Gehientsuenak kotxea
daukagu, eta badakigu zer den
tailererra joatea. Ezagutzen
dugun mekaniko horren
tankerako bat eginez,
hurbiltasuna lortzen duzu. Eta

gero, horri egoera xelebre
batzuk eta hitz egiteko modua
jarri, eta itxura bat eman». Eta
halako mekanikorik bada?
«Badira, bai. Herri dezentetan.
Gainera, batzuk aipatu izan
didate: Nik ezagutzen det bat,
igual-iguala, Ibarran…».
Zuazua. «Tipo bat hain
zakarra, hain macho iberikoa
izatea… Oso matxista da…
Baina apustua egin genuen,
eta ondo irten da! Harrera ona
izan du. Neskei mutilei baino
gehiago gustatzen zaie, eta oso
bitxia da hori. Zergatik izango
den? Kriston beharra dagoela
edo, ez dakit nik! Kar, kar». 

oso zuriak direla imitazioak. 
Ez ditugu beraiek parodiatzen,
saioa baizik. Beti postura
berean daude… Kriston
astakeriak botatzen ditugu
normalean, eta horrek dauka
grazia».
Alkain. «Pertsonaiak
erreferente bihurtu nahi ditugu,
esketxa baino gehiago. Euzkitze
eta Tolosa existitzen dira,
parodia bat da, baina
inportanteena askotan ez da
zer esaten duten, baizik eta
pertsonaia horien parodia
ganberro bat egitea, eta kito!
Toloxak eta Euskitzek nola
hartu duten? Ez dut hitz egin
beraiekin, baina oso ondo, uste
dut. Behin aditu nion Tolosari
irratian esaten: Beti izan gaituk
famosok, e, dudik pare, baina
oain ume denak ‘eongo gatxik’
esaten, ta askoz famosogok
gaituk». 

ARREGITARRAK
Alkain. «Arregitarrak dira erdi
Monsterrak eta hemengo famili
baserritar txeroki-txeroki bat.
Egia esan, oraindik ere
txerokiak badaude hortik.

Dekoratua oso marroia da…
estetika berri bat. Ni
Arregitarrekin oso harro nago;
iruditzen zait parodiaz aparte,
hor sortu dugula zerbait:
komiki puntua dauka, eta hori
polita da; euskaraz oso gutxitan
egin da. Arregitarrak batzuek ez
dituzte oso ondo ulertuko…
Horretan, euskararen maila
inportantea da. Askok esan
digute: Euskara ikasten ari
naiz, eta ez dut ulertzen.
Izorratu egiten du hori aditzeak,
baina gure apustua hori da,
beste estilo bat». Bere
pertsonaiaz ere hitz egin digu:
«Halako batean otu zitzaidan
ahoa okertuta hitz egitea, eta
gero ederki damutu naiz!
Askotan hiru kapitulo segidan
grabatzen ditugu, eta gaur
bertan agujetak ditut!».

GURE ATSUAK
Alkain. «Horrelako atsuak
badaude. Alde batetik

maitagarriak dira. Nik uste dut
emakume hauek ez daukatela
arazo ekonomikorik;
neskazaharrak dira, eta joan
daitezke lasai asko Erromara
Aita Santua ikustera, edo
Lourdesera. Denok izan dugu
inguruan antzeko izebaren bat
edo. Eta gidoiak oso politak
dira. Sorginen Laratzan egiten
nuena pixka bat: Joxe Antonio
Arana, edozeinen aitona izan
zitekeena, ba horretara goaz».

TOLOSA ETA EUSKITZE
Zuazua. «Anjelek nahi zuen
pilota partida bateko jokaldiak
maketa batekin esplikatzea.
Iraolak Tolosa oso ondo
imitatzen du, eta hori baliatu
genuen. Tarte hori Iraolak
berak prestatzen du. Nik uste



man». Baina ez dio behar
bezalako doinua eta indarra
eman, antza: «Moztu!». Anar-
tzek azalpenak eman dizkio.
«Pagadi, ez ahaztu keinuarena,
hitz egitean. Exajeratu kei-
nua». Berriro hasiko dira.
«Benga, e, Pagadi, animo!».
Ainere bere artean bezala ari
da, baina ahoz goran, testuari
bueltaka: «Ai esanda nahiko,
ezta? Ez dut esango ez ai ama,
ez ai ene. Hainbeste jesus!».
Mikelek egin du huts oraingo-
an: «Koma kasu asko aztertu
ditu, eta… kaka zaharra!».
Haria galdu du. «Hori ere
aztertu du?», Egoitz Lasak. Eta
denak algaraka.

«Aber, kontzentrazioa!»,
Anartzek. Beste behin ekin
diote. Medikuaren esanen
ostean, Agurtzane da berriro:
«Ai, hau larriya! Hau berua!
Hau egarriya…». Jertsearen
lepoa askatzen hasi da, imin-
tzioka. «Moztu!», Anartzek irri-
barrez; «Honek Pasion de
Gavilanes ematen du! Pasioa,
tamainan!». Barrez daude
denak. «Hau larriya…», nola
esan probatzen ari da Ainere.
«Ni bai, larri!», erantzun du
Anjel Alkainek ohetik, Patxi-
ren ahotsa jarr iz. «Hi, bai!
Pajaro ederra!», Egoitzek. «Eta
hau belea, bele beltza!», Anje-
lek, apaizari begira.

Barre algaraka

Iji eta aja egon dira tarte bate-
an, baina aurrera egin beharra
dago. Bestela, ez dute sekula
santan bukatuko. Errealiza-
tzaileak beste gela batetik
ikusten du filmatutakoa, pan-
tailetan, eta errejidoreak kas-
koetatik entzun hark dioena.
«Bale, prest? 5, 4, 3». Ainerek
bere zatia errepikatuko du.
Hasi eta nahastu, dena bat!
«Ez nekien larriya esan edo
berua esan, eta berrua esan
det!». Alkainek «berruga!»,
bota du, ohetik; «ni asper-
asper eginda nago hemen!
Txorixo muturraa…». Eta irri
egin dute denek. «Patxi!
Koman zaude!», Anartzek.
«Ondo jarri gogortasuna,
okertuta dago ta!». Koman
dagoenetik, tramankulua tente
du Patxik. Boligrafoarekin jo
dio Mikelek. «Zigorkadak!»,
bota du Egoitzek. Algaraka
daude berriro.

«Kostatzen zaigu arranka-
tzea! 5, 4, 3». Oraingoan ondo
joan da. Eta Patxi komatik
esnatu da, oso modu bitxian.
Baita ohetik azkar irten ere!
«Pareta bota gabe, e?», Egoi-
tzek. «Berriro egingo dugu,
osorik, baina beste alde bate-
tik». Pagadi aho-zabalka dago.
Alkain, geldigor. «Patxi! Koman
zaudela!», Anartzek, barrez.
Umore ona nagusi, eman diote
errematea: «Bale, ona! Bukatu
dugu honekin!».

Kaleko hizkera amu
«Pertsonaien hurbiltasuna eta kaleko euskara» dira 
saioaren arrakastaren giltzak, arduradunen esanetan 

I. ETXEBERRIA

Esketx batetik besterako tarte-
etan Anartz Zuazuarekin berri-
ketan egon gara. Aktoreen zu-
zendaria da, eta Wazemank-
eko aktorea ere bai, tarteka.
Oraindik ere zuzendari lana
ikasten ari dela dio, «beste
mundu bat delako». Testuak
lantzen ditu, eta eszenak zu-
zentzen: pertsonaien mugi-
menduak... «Gidoilari bezala
hasi nintzen, joan den maiatze-
an, programaren lehen sei ka-
pituluetan. Boleto guztiak zeu-
den saio hau ez ondo ateratze-
ko. Jarri ginen gidoiak idazten
hasieran Pagadi, Egoitz eta hi-
rurok, eta ez genuen inoiz gidoi
bat idatzi! Beharra dagoenean,
ateratzen dira gauzak! Orain,
askoz ere hobeak dira gidoiak;
jende profesionala dago».

Gidoilari taldean sei lagun
daude; Nagore Aranburu da
koordinatzailea. «Gidoilariek
forma eman diete pertsonaiei,

eta nik itxura. Paperean dagoe-
nari bizitza ematen diot. Bu-
ruan daukadana esaten diot
makilatzaileari». Eta, nondik
datoz ideiak? «Ideia guztiak
Anjel Alkainek izaten ditu.
Bera da programaren zuzenda-
ria, eta berak zehazten ditu il-
doak: ‘Pentsatuta daukat taile-
rreko mekanikari bat’, bota-
tzen du. Eta gidoilariak
horretan jartzen dira: egiten
dute brainstorming deitzen
dena. Ideiak botatzen hasten
dira. Oso barregarria izaten da,
egundoko astakeriak! Ahal du-
danean, ni ere egoten naiz».

Lanbidearen alde gogorrena
zein den galdetu diogu: «Ordu
asko sartzen ditugula! Platoan
hiru kamera erabiltzen ditugu,
baina kalean bakarra, eta es-
ketx bat egiteko, igual bi ordu
behar ditugu. Lanaldiak zortzi
ordukoak dira; batzuetan be-
deratzi eta askotan hamar ere
sartu ditugu. Hor dago borro-
ka: zailena oso denbora murri-

tzean gauza txukun bat atera-
tzea da». Platoan astean bitan
filmatzen dute normalean, eta
kalean hirutan. «Kanpoan, goi-
zez eta arratsaldez, eta platoan
arratsaldetik gauera, hama-
biak arte». Onena lan giroa
dela dio. «Giro jatorra dago,
oso erlaxatuta gaude, eta na-
baritzen da. Nik uste umorea
egiteko hala izan behar duela.
Bestela, txantxak ez dira atera-
tzen!».

Edozein bazterretan earki
gatxik entzuteak poztu egiten
du Anartz,noski.«Izugarria da.
Eta badakigu Tolosako Inaute-
rietarako prestatzen ari direla
Wazemank-en parodia bat…».
Arrakastaren giltza hizkuntzan
dagoela uste du: «Euskarare-
kin literatura egin izan da, eta
zaila da halako pertsonaiekin
identifikatzea. Guk kaleko hiz-
kuntza erabiltzen dugu, ba-
tzuetan erdarazko hitzak, eus-
kalkiak…».

Anjel Alkain ados dago ho-

rrekin: «Pertsonaia guztietara-
ko gakoa hurbiltasuna da, eta
hizkuntza. Apusturik handie-
netakoa hizkuntza eredua da,
jendeak kalean erabiltzen
duen antzekoa izatea. Eta hiz-
kuntzarekin jolastea ere bai:
juntakulata, trokola…». Hitz
horiek Bertso Txapelketa Na-
gusiraino ere iritsi ziren, eta
Anjeli «kristoren ilusioa» egin
zion. «Nik proposatzen ditut
ideiak, nik neukalako gogoa
halako programa bat egiteko,
baina azpimarratu nahi dut tal-
de-lana dela. Uste dut meritua
badugula asmatu dugulako
jendea aurkitzen, aktore eta gi-
doilari lanetarako,eta,bestetik,
zortea ere eduki dugu. Arrisku
handia zegoen hasieran: jende
berria, telebista ezagutzen ez
duena, aktore lanik egin ez
duena (Pagadiren eta Iraolaren
kasua)…».

Hori bai, Anjelen arabera,
«Wazemank-ek hemendik
kanpo ez luke grazia handirik
izango. Euskal umorea ez da
existitzen, umorea unibertsala
da, baina herri bakoitzak bere
izaera du». Ideia mordoa izaten
dute buruan bueltaka, «baina
gero paperean jarri behar dira,
modu graziosoan, eta lautik
bat doa aurrera. Gidoi bolu-
men handia daukagu. Hasiera-
tik bukaeraraino programa ho-
netan dena gezurra da; dena
asmatu behar da!».

Ana Elordi ondarroarra eta
Mikel Laskurain bergararra
dira azken fitxajeak, saioari
bizkaiera kutsua eman diote-
nak. Ana, urte askoan antzer-
kian jarduna, oso pozik dago:
«Kristoren oparia da Waze-
mank. Ondarroan hasieran
pixka bat arraro egin zen, ez
gagoz ohituta geu entzuten. Ez
dakit konplexua edo zer den,
inork ez digula ulertzen eta…
Eta ikusi da, pixka bat lasai
berba eginda, ulertzen dela.
Herritarrak harro sentitzen
dira, eta kristoren berotasuna
ematen dizute… oso ederra da
zenbat barre egiten dugun
zuekin entzutea».

Mikel ere gustura. «Beste
pauso bat da, aurrerapausoa.
Lehen poliki-poliki ikasitako
dena erakutsi, eta gehiago ika-
si… Azkenean, hori da gure
ogibidea: lana egin ahala, ikas-
tea. Nahiko dibertigarria da
gure lanbidea!».

Aldageletara joan dira akto-
reak, hurrengorako prestatze-
ra. Bi esketx motz filmatuko
dituzte, atsedenaren aurretik.
Teknikoak sartu dira gelan, eta
ti-ta aldatu dute platoa: ohea
kendu, hormak tokiz aldatu,
fokoak mugitu… Hau da, hau,
zarata eta mugimendua! Ospi-
taleko gela itxarongela bihur-
tzen ari dira. Beste aldean,

egongela bat dago, eta sofa.
Hara begira jarri dituzte kame-
rak. Ezin da denbora galdu:
«Seietarako bukatu behar
dugu; kamerak Betizu-n behar
dituzte. Zuzenean da…», esan
digu Anartzek. Bostak eta laur-
den dira.

17:35. «Prest? 5, 4, 3». Paga-
di eta Anartz egongelako sofan
daude, telebista ikusten. Labu-

rra da, hiru esaldiko esketxa.
Lehenengoan, Pagadik ez du
doinuarekin asmatu. Bigarre-
nean, oker bota du testua.
«Barkatu!». Inmobiliaria hitza
esan ezinik dabil: «Inmo-bi-lia-
ria. Ezin zen bankua izan…».
Barrez daude orain ere.
Hurrengo, Anartz algaraka
hasi da, eta moztu egin dute.
Halako batean: «Bale, ona!».

Denbora gutxi dago azken
esketxerako: hamar minutu
eskas. Alkain Txan magoa
izango da; Laskurain eta Elor-
di, medikuak. «Artxila
mortxila!», eta lehenengoan
irten da. «Bukatu dugu! Seiak
eta bat!», Anartzek. Etenaren
ostean, Ken Zazpi taldearen
bertsio bat egingo dute. Ikus-
tekoa izango da hori ere! 

Alkain, Pagadi eta Laskurain, grabaketan. IMANOL OTEGI / ARGAZKI PRESS



AAGGEENNDDAA�

DEIALDIAK

Gaztelu. Gizarte zentroaren
eta apartamentu babestuen
inaugurazioa, 12:00etan.
Lunch-a, Alurr dantza taldea 
eta txistulariak izango dira. 
Tolosa. Eresoinka
abesbatzan aritutako
kantarientzako bazkaria
antolatu dute martxoaren
12an. Informazio gehiago
eta izen-ematea 625 70 36
84an edo 677 43 89 49an.
Tolosa. Odol-ematea.
18:30etik 20:30era, 
Kultur Etxean.

INAUTERIAK

Lizartza. 11:00etan,
txistulariek lagundurik,
agintariekin eta dantzariekin
meza nagusia; 12:00etan,
dantzariak kalean puska
biltzen, eta gurdi, mozorro
eta gainerakoak kalez kale;
13:00etan, Lizartzako
Inauteri-dantzak, plazan;
14:00etan, bazkaria
pilotalekuan; ondoren,
dultzaineroak, jokoak,
dantza-soka, zozketa,
sariak...; 20:30ean, plazan
Ijitoa errez festen amaiera.
Tolosa. Udal Txistulari
Bandaren eta Tolosako
Musika Bandaren Inaute
kontzertua. 12:15ean, 
Plaza Berrian.
Tolosa. Zaldunita bezperako
danborradarako entseguak.
Etzi, 20:15ean, 
Musika Eskolan.

ZINEMA

Leitza. Una historia de
violencia. 19:30ean, 
zinema aretoan.
Villabona. Cronicas de
Narnia. 17:00etan, Gurean.

GUARDIAKO FARMAZIAKK

Gaur
Leitza. Plaza, M. Elbarren, 35. 112.
Tolosa. Etxebeste, J. M. Gernikako
arbola, 3. 943 65 10 40.

Bihar
Areso. Goizueta, F. Loidi etxea. 112.
Tolosa. Morant, R. Zabalarreta, 1. 
943 67 38 49.

IRRATIA       

Txolarre irratia 
(107.5, 101.2 FM)
10:30-13:00. Hitzak hegan
(errepikapena).

�HITZAk ez du bere gain hartzen

egunkarian adierazitako esanen eta

iritzien erantzukizunik.

ZORIONAK
Aimar (Izaskun, Ibarra). 13
urte egin ditu. Berandu baina

seguru. Etxeko guztien partetik.

URTE ASKOAN
Naroa Etxeberria

Bengoetxea (Albiztur). Gaur
3 urte. Zorionak eta muxu

handi bat familiaren partetik.

ZORIONAK
Haritz Martin Kortajarena (Zizurkil).

Bihar 7 urte. Zorionak etxekoen partetik,

batez ere Jokin, Harriet, Unai eta Ekhik.

URTE ASKOAN
Eider Calahorra Murua.
Gaur zortzi urte. Zorionak

familiaren partetik.

URTE ASKOAN
Unax Altuna (Amezketa). Bihar 3 urte. Aita eta amaren partetik.

AAGGUURRRRAAKK�

URTE ASKOAN
Amona Rafaelita. 

Zorionak biharko partez. 
Zure bilobak.

Dantzariek kalejirarekin amaitu zuten beren saioa. I. GARCIA

DDaannttzzaarrii  eettaa  mmoozzoorrrrooeenn  ffeessttaa
BERASTEGI�Inauteriak ospatu zituzten atzo herrian; haurrek arratsaldean

jantzi zituzten mozorroak eta helduen txanda gau partean izan zen

IMANOL GARCIA

Dantzarien txanda izan
zen lehenengo. Hainbat
haur eta gaztetxok hartu

zuten parte eskolako jolasle-
kuan egindako ekitaldian.
Hala, dantza saioarekin, hasie-
ra eman zioten Berastegin an-
tolatzen dituzten Inauteriei.

Atzo izan zen berastegia-
rrentzat mozorrotzeko eguna.
Dantzariei begira hauen gura-
soak eta herriko beste haurrak
zeuden, hauetako asko mozo-
rrotuta. Saioa bukatu ondoren
Guraso Elkartekoek bi lapiko
eder atera zituzten, txokolatez
beteta. Dantzariek, mozorrotu-

Hainbat haur mozorrotu ziren atzo Berastegin; txokolatea eta bizkotxoak dastatzeko aukera izan zuten eskolaren jolaslekuan elkartutakoek. I. G.

takoek zein kalez jantzita zeu-
denek, haurrek eta helduek,
gustura hartu zituzten edari
beroa eta bizkotxoak.

Arratsaldekoa haurrentzako
tartea izan bazen, helduek
gauerako zuten hitzordua.
Erredakzio hau ixterakoan, 80
bat lagun ziren elkartzekoak
afaltzeko. Antolatzaileek ziur-
tatu zutenez, ez zen bat baka-
rra mozorrorik gabe afaltzera
eseriko, eta giro polita izango
zen Aldin kultur eta kirol elkar-
teak antolatutako ekitaldian.
Afariaren preziotik zati bat Ai-
danen herriko urtekarirako bi-
deratuko dute: gastronomia
eta kultura uztartuta, beraz.

Gipuzkoako 
Foru 
Aldundia

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Leire Montes
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

eta Tolosaldeko 
eta Leitzaldeko 
77 gizarte eragilea Zuzendariordea. Iratxe Etxebeste. Kudeatzailea. Itziar Zulueta. Publizitatea. 661 678818. tolosaldean_publi@tolosaldekohitza.info.

Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

Eusko
Jaurlaritza.
Kultura Saila

HITZA-K BAI EUSKARARI

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1122 hotzena 0088 ELURRA 
ARALARREN

Pagomari:
gaur: ez / bihar: ez 

Guardetxe:
gaur: ez / bihar: ez 

HITZA-KO BEZEROEN ARRETA ZENBAKIA
(zalantzak argitzeko,
harpidedun egiteko...) 994433  3300  4433  4466

udalak: Abaltzisketa, Aduna, Albiztur, Alegia, Alkiza, Altzo, Amezketa, Anoeta,
Areso, Asteasu, Baliarrain, Belauntza, Berastegi, Berrobi, Elduain, Hernialde,
Ibarra, Ikaztegieta, Irura, Leaburu, Leitza, Lizartza, Orendain, Orexa, Tolosa,
Villabona, Zizurkil


